
蓮花㘰

（㘰在太湖之西薊氏村）

作者：楊維楨　元末明初

本作品收錄於《列朝詩集/甲前07》

〈（「㘰」，或作「阧」，山川峭絕處。音斗）〉

楝花風殘子規舌，蓮花㘰上春三月。

㘰上女郎齊踏歌，輕衫白苧飄香雪。

青山深鎖薊家村，使君艇子泊當門。

門前滿樹櫻桃子，手摘櫻桃招使君。

使君本是龍門客，身脫宮袍岸烏幘。

何處江南最有情，新買蓮花㘰上宅。

此作品在全世界都属于公有领域，因为作者逝世已经超过100年，且作品于1931年1月1日

之前出版。

